XUNTA
DE GALICIA jBIICIB

CONVENIO DE COLABORACION ENTRE A AXENCIA DE TURISMO DE GALICIA E O
CONCELLO DE PORTAS PARA A ADQUISICION DE TERREOS NA ZUCREIRA DESTINADOS
A DESENVOLVER ACTIVIDADES DE iNDOLE TURISTICA E CULTURAL AO AIRE LIBRE

Santiago de Compostela,
Reunidos

Por unha parte, D. José Manuel Merelles Remy, director da Axencia de Turismo de
Galicia, en virtude do nomeamento efectuado polo Decreto 75/2024, do 22 de abril (DOG
nuam. 81, do 24 de abril), e conforme as facultades que lle confire o apartado dous da
disposicién adicional sequnda do Decreto 135/2024, do 20 de maio, de estrutura organica
dos dérganos superiores e de direccion dependentes da Presidencia da Xunta de Galicia
(DOG num. 101, do 27 de maio), que desconcentra na persoa titular da Direccion da Axencia
a competencia para subscribir convenios de colaboracién no seu respectivo ambito
competencial, de acordo co previsto no artigo 15.2.c) dos estatutos da Axencia de Turismo
de Galicia, aprobados polo Decreto 196/2012, do 27 de setembro (DOG num. 193, do 9 de

outubro).

Pola outra, D. Ricardo Martinez Chantada, alcalde do Concello de Portas, no exercicio do
seu cargo e ao abeiro das competencias que para vincularse neste acto se lle confiren na
Lei reguladora das bases do réxime local, Lei 7/1985, do 2 de abril, e na Lei 5/1997, do 22

de xullo, de administracion local de Galicia.

Intervefien en funcidn dos seus respectivos cargos en exercicio das facultades que, para

convir en nome das entidades que representan, tefien conferidas

EXPONEN

Primeiro.- Que ao abeiro do disposto na Lei 5/1997, do 22 de xullo, de Administracién local
de Galicia, a Xunta de Galicia e as entidades locais poderan celebrar convenios de
colaboracion entre si para a mais eficaz xestion e prestacion de servizos da sla

competencia, podendo coordinar as suas politicas de fomento dirixidas a un mesmo

sector, executar puntualmente obras ou servizos e adoptar as medidas oportunas para

acadar calquera outra finalidade de contido andlogo.

Que os concellos, segundo se sinala no artigo 25.2.h) da Lei 7/1985, do 2 de abril,
reguladora das bases de réxime local, posto en relacién coa Lei 7/2011, do 27 de outubro,
do turismo de Galicia, tefien competencias en materia de turismo, en concreto a

“informacién e promocion da actividade turistica de interese e ambito local".

Segundo.- Que o artigo 148.1.18% da Constitucion establece como competencias da
Administracion Xeral do Estado que poderan asumir as Comunidades Auténomas, a

relativa a promocion e ordenacion do turismo no seu ambito territorial.

Que a Comunidade Autonoma de Galicia ten competencias, con caracter exclusivo, tal e
como se desprende do contido do seu Estatuto de Autonomia, en materia de promocién e

ordenacion do turismo dentro da comunidade (artigo 27.21).

A Axencia de Turismo de Galicia, segundo o Decreto 196/2012, do 27 de setembro, polo
que se crea a Axencia de Turismo de Galicia e se aproban os seus estatutos, é a entidade
da Xunta de Galicia 4@ que lle corresponde o impulso e a execucidn da politica turistica da
Xunta de Galicia en relacién coa promocion da calidade e innovacién, o desenvolvemento,
mellora, informacién e difusiéon do sector turistico galego, potenciando a sua oferta,
mediante a comercializacién, informacion e difusiéon do produto turistico da Comunidade

galega e particularmente do produto estrela de todos os galegos, o Camifio de Santiago.

No exercicio das suas funcidns, executa as medidas definidas para a promociéon e o
fomento do sector turistico de Galicia, leva a cabo plans e programas de accién e

colaborar no desenvolvemento de actuacions que lle permitan acadar os seus obxectivos.

Para lograr esta finalidade a Axencia de Turismo de Galicia acomete, no dmbito das suas
competencias, un decidido apoio @ promocion e fomento do sector turistico de Galicia a
través daquelas accidons que lle permiten acadar os seus obxectivos. No exercicio das suas
funciéns correspdndelle executar as medidas definidas para a promocién e fomento do
sector turistico de Galicia, levar a cabo plans e programas de accién e colaborar no

desenvolvemento de actuacions que lle permitan acadar os seus obxectivos.

Co obxecto de promover o turismo no concello, as partes consideran esencial colaborar
na realizacion deste convenio, xa que se trata dunha accién de interese comun. Todo isto,
englébase ademais no eido competencial da Axencia de Turismo de Galicia, no seu

programa 761A.

Terceiro.- O Concello de Portas manifestou a necesidade extraordinaria de asistencia por
parte da Xunta de Galicia no seu afan de contar cunha superficie mdis ampla na que
desenvolver as actividades culturais, de lecer e ocio ao aire libre que se vefien
desenvolvendo ao longo do ano, polo que ve necesario a adquisicién de terreos na
parroquia de Portas, para dotar deses servicios a poboacion do municipio.

A parroquia de Portas conta cunha parcela denominada Azucreira, formada polo predio
coa referencia catastral 36040A002000620000TS, que conta cunha superficie catastral
de 40.011,00 m2, sito no lugar de Estacién, 34 da parroquia de Portas, estan clasificados
como Sistema Xeral de Equipamentos, coa denominacion SXE-DP003, SXE-SA003 e SXE-
SA002 e Sistema Xeral de Zonas Verdes, coa denominacién SXV-ZV002, dentro do ambito
de Solo Urbano. Nesa parcela desenvolvense na actualidade numerosas actividades
(escola infantil, centro de dia, auditorio e salas de exposicion no edificio da Azucreira,
ademais de contar un edificio destinado a piscina municipal, unhas pistas de padel e un
xardin), as cales, contan cos seus espazos abertos ou cerrados diferenciados, deixando
pouco terreo libre para desenvolver outro tipos de actividades recreativas, culturais ou
de lecer.

Nos ultimos anos, estanse a desenvolver numerosos espectdculos publicos e actividades
recreativas e culturais, que fomentan o turismo e atraen a un amplo ndmero de visitantes
a esta pequena localidade. Estas actuacions precisan dun maior espazo libre para o seu
correcto funcionamento, motivo polo cal, o Concello se ve na necesidade de adquirir a
parcela colindante, ao ser a Unica que non se atopa edificada, e que presenta unha
superficie suficiente para acoller este tipo de instalacidns.

O predio que pretende adquirir o Concello de Portas, conta con referencia catastral
36040A002000380000TG, sito no lugar de Estacion da parroquia de Portas.

O ben obxecto de adquisicidn, atépase clasificado dentro do dmbito de Solo Urbanizable,
no marco da ordenanza de aplicacion de Solo Urbanizable Delimitado (SUD- 02), no que o
seu uso global seria o residencial unifamiliar. Neste caso, para o desenvolvemento do

Sector seria preciso a redaccién dun Plan Parcial, pero o Concello ten a necesidade de

adquirir o predio, non para ese uso, sendn para contar cunha maior superficie de terreo
que permita levar a cabo espectaculos publicos, actividades recreativas, de esparcemento,
ocio, tempo libre, entretemento, etc..., que se realizan por tempo limitado e para as que
non é preciso a execucion de ningun tipo de edificacion.

Ditas actuaciéns definense no Plan Xeral do Concello de Portas como provisionais, as
cales, e segundo o artigo 204 “Usos e obras provisionais” do Regulamento, “malia a
obrigatoriedade da observancia dos plans, poderan autorizarse usos e obras de caracter
provisional en solo urbano non consolidado, solo urbanizable e terreos afectados a
sistemas xerais en tanto non se inicie o procedemento de xestién correspondente, sempre
que non estean expresamente prohibidos polo planeamento xeral nin pola lexislacién
sectorial”.

Polo tanto, as actuaciéns que se pretenden realizar na parcela coa referencia catastral
36040A002000380000TG cumpren cos requisitos da lexislacion vixente en materia

urbanistica.

Cuarto.- Que este proxecto supdn a posta en valor dos recursos turisticos do concello, o

que tamén contribuird a revalorizacién do turismo da Comunidade Auténoma.

Por outra banda, a falta de recursos dun pequeno concello para poder acometer as
devanditas actuacions, nun marco orzamentario restritivo, de austeridade e control do
gasto publico e, asemade, necesariamente estable por imperativo legal para as entidades
que integran a Administracion local, configuran un contexto do que se derivan, entre outras
consecuencias, a imposibilidade para o Concello de Portas de afrontar en solitario os
compromisos econdmicos que a indispensable execuciéon das actuaciéns obxecto de

subvencion, representan para a facenda local.

A conxuntura descrita, a necesidade extraordinaria de asistencia manifestada polo
concello e o obxectivo da actuacion, asi como a existencia de crédito axeitado e suficiente
para a sua aplicacién eficaz no restablecemento dos servizos municipais sobre os que se
actuara a través do convenio que se pretende subscribir, acreditan a existencia de razéns
de interese publico que xustifican o recurso ao procedemento excepcional de concesidn

directa dunha subvencion a favor do Concello de Portas.

Concorren asi razéns de interese publico que xustifican ou outorgamento dunha
subvencion sen que proceda promover a concorrencia publica, ao abeiro do disposto no
artigo 19.4.c) da Lei 9/2007, do 13 de xufio, de subvencions de Galicia, ao ser o concello
beneficiario a Unica entidade que pode desenvolver a actuaciéon subvencionada co fin de
que esta entidade local poida mellorar as infraestruturas vinculadas & prestaciéon dos
servizos municipais e, xa que logo, recuperar o normal funcionamento das funciéns que

ten encomendadas e dos servizos que se lle prestan a vecifianza.

En consecuencia, ambas partes acordan subscribir o presente convenio con suxeicion as

seguintes
CLAUSULAS
Primeira.- Obxecto do Convenio.

Constitue o obxecto deste convenio establecer o marco de colaboracién entre a Axencia
de Turismo de Galicia e o Concello de Portas para a adquisicién por parte do Concello do
terreo con referencia catastral 36040A002000380000TG, cunha superficie de 31.423 m?
sito no lugar de Estacion da parroquia de Portas, cun prezo de adquisicion de 546.921,14

€.
Segunda.- Compromisos das partes.

Ademais das establecidas con caracter xeral na Lei 9/2007, do 13 de xuio, de subvenciéns

de Galicia e na sua normativa de desenvolvemento, son obrigas do Concello de Portas:

1. Cumprir o obxectivo, executar o proxecto, realizar a actividade ou adoptar o

comportamento que fundamenta a concesién da subvencion.

2. Destinar os fondos que se perciban & execucién do proxecto para o que se concede
esta subvencidén, executar as actuaciéns que constitien o obxecto deste convenio e

cumprir todas as condicidns e obrigas recollidas nel.

3. Xustificar ante o 6érgano concedente o cumprimento da finalidade da subvencion, a
realizacion da actividade ou adopciéon do comportamento que fundamentou a sua

concesion e o seu custo real, no prazo e na forma establecidos neste convenio e demais

normativa de aplicacion.

4, Tramitar o expediente de adquisiciéon do inmoble conforme & normativa de aplicacion
a adquisicion de bens inmobles polas entidades locais; sera o concello o responsable

directo das consecuencias que dos incumprimentos puidesen derivar.

5. Proceder ao reintegro, total ou parcial, das cantidades percibidas, se as houbese, xunto
cos xuros de demora correspondentes, segundo o procedemento establecido no artigo

38 da Lei de subvencions de Galicia, nos seguintes supostos:

a. Incumprimento das condicidns establecidas para a concesion da subvencién e

para a correcta execucion e xustificacion do proxecto subvencionado.

b. Incumprimento da obriga de xustificar a efectividade dos pagamentos nos

termos da clausula sétima deste convenio.

c. Reintegrarase o exceso de financiamento publico polo importe pagado que
exceda da cantidade resultante de aplicar ao gasto xustificado a porcentaxe de
subvencion correspondente, nos termos do artigo 21 do Decreto 11/2009, do 8

de xaneiro.

d. No suposto de que se produza exceso das subvencions percibidas de distintas
entidades publicas respecto do custo do proxecto ou actividade, nos termos do
artigo 23 do Decreto 11/2009, do 8 de xaneiro.

e. Incumprimento das obrigas establecidas no artigo 11 e 15 da Lei 9/2007, do 13

de xuio, de subvenciéns de Galicia.

f. Nos demais supostos de aplicacion, nomeadamente os establecidos no artigo
33 da Lei 9/2007, do 13 de xufo.

6. Destinar os bens ao fin concreto para o que se concede a subvencién durante un
periodo minimo de cinco anos dende o acordo resolutorio que pofa fin ao
procedemento de afectacidon expresa, procedendo ao reintegro das cantidades
percibidas no caso de incumprimento desta obriga. A axuda s6 serd definitiva se non
sofre antes de transcorridos cinco anos do seu remate unha modificacién que afecte

a natureza do investimento.

7. Incluir en toda a documentacion e soportes especificos para o evento que se trata

dunha actuacién con financiamento da Xunta de Galicia a través da Axencia de

Turismo de Galicia e incluir a marca turistica de Galicia, de acordo co Decreto
121/2011, do 16 de xuiio, polo que se aproba a marca turistica de Galicia e se regula a

suUa utilizacién (DOG num. 125, do 30 de xuio).

8. Comunicarlle ao 6rgano concedente a obtencion de subvencions, axudas, ingresos ou
recursos que financien as actividades subvencionadas. Esta comunicaciéon debera
efectuarse no momento en que se cofieza e, en todo caso, con anterioridade &

xustificacion da aplicaciéon dada aos fondos percibidos.

9. Consentir expresamente a inclusidn dos datos relevantes deste convenio nos rexistros
publicos que proceda, conforme coa disposicidn adicional do Decreto 132/2006, do 27
de xullo, polo que se regulan os rexistros publicos creados nos artigos 44 e 45 da Lei
7/2005, do 29 de decembro, dos orzamentos xerais da comunidade auténoma para o

exercicio 2006 e artigo 16 da Lei 9/2007, do 13 de xufio, de subvencions de Galicia.

10. Prestar a colaboracién e facilitar canta documentacién lle sexa requirida, no exercicio
das funciéns de control que lle corresponden & Intervencion Xeral da Comunidade
Autonoma, ao Consello de Contas e ao Tribunal de Contas, asi como o sometemento
as actuacions de supervision e control previstas na Lei 9/2007, do 13 de xufio, de
subvencions de Galicia e as xerais derivadas da aplicacién da normativa de axudas e

subvencidns.

11. As demais obrigas previstas no artigo 11 da Lei 9/2007, do 13 de xufio.

A Axencia de Turismo de Galicia comprométese a colaborar no financiamento do custo
das actuacidéns previstas a través do outorgamento dunha subvencién polo importe

establecido na clausula terceira

Terceira.- Obrigas de financiamento da Axencia de Turismo de Galicia.

O orzamento estimado para as actuacions obxecto deste convenio ascende a 546.921,14€
€. A Axencia de Turismo de Galicia realizara unha achega por importe maximo de 50.000€
con cargo & aplicacion orzamentaria 04.A2.761A.760.0, proxecto 2015 00005, dos

orzamentos xerais da Comunidade Auténoma para o ano 2024.

Esta achega canalizarase a través dunha subvencion concedida polo procedemento de
concesion directa de acordo co establecido nos artigos 19.4.c) e 26 da Lei 9/2007, do 13 de
xufio, de subvencions de Galicia, e 36.c) e 40 do seu regulamento, aprobado polo Decreto
11/2009, do 8 de xaneiro.

Cuarta. - Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan a natureza da actividade
subvencionada de acordo coa prevision de orzamento recollida na cldusula segunda e que
se realicen a partir do 1 de xaneiro de 2024. En ninguin caso o custo de adquisicién dos

gastos subvencionables podera ser superior ao valor de mercado.
Quinta.- Compatibilidade

A achega econdmica prevista no presente instrumento sera compatible con outras
subvenciéns, ingresos, axudas ou recursos para a mesma finalidade, procedentes de
calquera Administracién ou entes publicos ou privados, nacionais, da Unién Europea ou

organismos internacionais.

De conformidade co artigo 17.3 da Lei 9/2007, do 13 de xufio, o importe da subvencién en
ningun caso podera ser de tal contia que, illadamente ou en concorrencia con outras

subvencions, axudas, ingresos ou recursos, supere o custo da actividade subvencionada.
Sexta.- Xustificacion de fondos e pagamento

1. Para recibir o importe da subvencion e para xustificar a aplicacion dos fondos
percibidos, o Concello de Portas debera acreditar a execucion do proxecto
subvencionado mediante a presentacion na sede electrdnica da Xunta de Galicia a

través do procedemento PRO04A, da seguinte documentacion:

a) Documentacion acreditativa da inscripcidn ou, no seu caso, solicitude de inscricién

do inmoble no Rexistro da Propiedade.

b) Declaracién responsable asinada electronicamente pola persoa representante da

entidade beneficiaria, en que se faga constar:

— O conxunto de todas as axudas solicitadas ou concedidas, para as mesmas
actuaciéns solicitadas ao abeiro deste convenio, das distintas
administraciéns publicas competentes ou outros entes publicos e o
compromiso de comunicar de contado cantas axudas solicite e/ou obtefa
doutras administraciéns publicas ou doutros entes publicos ou privados,

nacionais ou internacionais, a partir da data desta declaracion.

— Que o concello non esta incurso en ningunha das prohibicidns establecidas
no artigo 10, numeros 2 e 3, da Lei 9/2007, do 13 de xuiio, de subvenciéns

de Galicia, para obter a condicién de beneficiario dunha subvencién.

Para os efectos do previsto no artigo 31.7 e concordantes da Lei de
subvencions de Galicia, esta declaracion sera documento suficiente para
acreditar que a entidade beneficiaria estd ao dia nas suas obrigas tributarias
e fronte & Seguridade Social e que non ten pendente de pagamento
ningunha outra débeda coa Administracion publica da Comunidade
Autonoma e que non é debedor por resolucion de procedemento de

reintegro.

c) Certificacion emitida e asinada electronicamente polo secretario ou pola

secretaria do concello beneficiario, na cal se faga constar:

— 0O acordo de aprobacién polo érgano competente do concello beneficiario
das facturas e, no caso de obras, das correspondentes certificacions de
obra, no cal conste que se cumpriu a finalidade para a cal foi concedida a

subvencion.

— O acordo adoptado polo Pleno do concello polo que se inicia o
procedemento de afectacién expresa (art. 8 do RD 1372/1986, de 13 de xuiio,
polo que se aproba o Regulamento de Bens das Entidades Locais) da parcela
ao fin concreto para o que se concede a subvencion: desenvolvemento de

actividades culturais, de lecer e ocio ao aire libre.

— Que, segundo informe da intervencion municipal, se tomou razén na
contabilidade, en fase de recofiecemento da obriga, dos gastos

correspondentes a adquisicion do inmoble subvencionado.

— Que, segundo informe da secretaria do concello, para a adquisicion da
parcela se cumpriu a normativa de aplicacién @ adquisicion de bens

inmobles polas entidades locais.

2. En cumprimento das obrigas de publicidade establecidas neste convenio deberan
achegar ademais os soportes nos que se fixo constar que a actuacién conta con

financiamento da Xunta de Galicia.

3. Os organos concedentes da subvencion poderan solicitar calquera outra

documentacion necesaria para a correcta verificacion da subvencion.

4. A data limite para a execucion das actuaciéns subvencionadas e para presentar a

documentacién xustificativa da subvencion sera o 15 de decembro de 2024.

5. A falta de presentacidén da xustificacion no prazo indicado comportard a perda do
dereito ao cobramento da subvencion e demais responsabilidades establecidas na Lei
de subvencions de Galicia, sen prexuizo do previsto nos artigos 45.2 e 46 do Decreto
11/2009, do 8 de xaneiro.

6. Se o investimento xustificado fose menor ao previsto no orzamento estimado contido
na cldusula segunda deste convenio e sempre que se cumpra coa finalidade para a que
se concedeu a subvencion, procedera o pagamento da subvencion na contia que sexa
obxecto de xustificacion.

7. A falta de presentacién da xustificacion no prazo establecido nesta cldusula
comportarda a perda do dereito ao cobramento toal ou parcial da subvencién, a
esixencia de reintegro e demais presponsabilidades establecidas na Lei de subvenciéns
de Galicia. No caso de que o concello non xustifique ou a xustificacién sexa insuficiente,
procederd o reintegro das cantidades percibidas e a esixencia do xuro de demora
correspondente dende o momento do pagamento de subvencidns ata a data na que se

acorde a procedencia do reintegro.

Sétima.- Perda do dereito ao cobramento da subvencion.

1. Producirase a perda do dereito ao cobramento da subvencién nos supostos de falta de
xustificacion, xustificacion incompleta ou insuficiente, deficiencias non emendables na

documentacién xustificativa, incumprimento das obrigas impostas a entidade beneficiaria

neste convenio ou concorrencia dalgunha das causas previstas no artigo 33 da Lei de
subvencions de Galicia e demais lexislacion aplicable, sen prexuizo do previsto nos artigos

45.2 e 46 do Decreto 11/2009, do 8 de xaneiro.

2. Ademais de calquera outra causa que derive da normativa aplicable, constitien en todo
caso un incumprimento das obrigas impostas & entidade beneficiaria neste convenio as

seguintes:

a) Non acreditar a execucion do proxecto subvencionado antes da finalizacion do prazo de
xustificacion e/ou non presentar toda a documentacién xustificativa no tempo e na forma
esixibles, de conformidade co previsto nas cldusulas deste convenio e demais normativa

de aplicacién.
b) Incumprimento das condicidns establecidas para a concesidén da subvencién.

3. A perda do dereito serd total ou parcial, sequndo afecte todas ou algunhas das

actuacions que integran o proxecto que fundamenta a resolucién de concesion.
Oitava.- Reintegro da subvencion

Procedera o reintegro parcial ou total da subvencién nos casos previstos no artigo 33 da
Lei 9/2007, do 13 de xufio, de subvencidns de Galicia e concordantes do Regulamento da

Lei de subvencions de Galicia.

No caso de que se produza exceso das subvencions percibidas de distintas entidades
publicas, o Concello debera reintegrar o exceso xunto cos xuros de demora, nos termos

que establece o artigo 23 do citado Regulamento.
Novena.- Comision de seguimento

Para o seguimento do convenio e da sua execucidn asi como para propoier solucions aos
conflitos que poidan xurdir na aplicacion e interpretacion das cldusulas do convenio
constituirase unha comision de seguimento que estara integrada por un representante
designado polo concello e por un representante designado pola Axencia de Turismo de

Galicia.

A actuacion da Comisidn de Seguimento axustarase ao establecido nos preceptos basicos
da Lei 40/2015, do 1 de outubro, de réxime xuridico do sector publico, e na Lei 16/2010, do
17 decembro, de organizacién e funcionamento da administracion xeral e do sector publico

autonomico de Galicia.
Décima.- Modificacion do convenio

As modificacions do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

Respecto da subvencion concedida pola Axencia de Turismo de Galicia, toda alteracion
das condicions tidas en conta para a stia concesion dard lugar & modificacién do convenio,
sendo de aplicacidon das previsidns ao respecto contidas na Lei 9/2007, do 13 de xufio, e no

regulamento da dita lei.

Ao abeiro do disposto no artigo 7 do Decreto 193/2011, o Concello beneficiario da
subvencién debera presentar a solicitude de modificaciéon da subvencién concedida cunha
antelacién minima dun mes. A modificacidn debera respectar o obxecto da subvencion, as
actividades subvencionadas e evitar actuaciéns deficientes ou incompletas. A solicitude

deberd acompafiar a documentacion establecida no apartado 4 do citado artigo 7:

a) Memoria xustificativa, na cal ademais se faga constar que non se desvirtla o proxecto
subvencionado, que non supora unha actuacion deficiente e que se cumpre co obxectivo

da resolucién da concesion.
b) Orzamento ou proxecto modificado.
c) Relacion e identificacidon concreta dos cambios introducidos en cadro comparativo.

Asi mesmo, e de conformidade co disposto no artigo 31.4 da Lei 14/2013, do 26 de
decembro, de racionalizacion do sector publico autonémico, os convenios subscritos pola
Administracion xeral da Comunidade Auténoma e as entidades instrumentais do sector
publico autondmico poderan ser obxecto de modificacion cando tefian como finalidade o

logro dos obxectivos de estabilidade orzamentaria e sustentabilidade financeira.

Verificacion: https:/sede.xunta.gal/cve

Décimo primeira.- Causas de resolucion

Seran causas de resolucidn deste convenio:
- O incumprimento do seu obxecto.
- O incumprimento total ou parcial de calquera das clausulas que nel se establecen.

- O transcurso do tempo fixado sen que se executen e/ou xustifiquen as actuacioéns

obxecto da subvencion ou sen se ter acordado a sua prérroga.
- O acordo unanime de todos os asinantes.
- A decisidn xudicial declarativa da nulidade do convenio.

- Calquera outra causa prevista nas leis.
Décimo segunda.- Natureza xuridica, réxime xuridico e xurisdicién competente

Este convenio ten natureza administrativa, e queda féra do ambito da Lei 9/2017, do 8 de

novembro, de contratos do sector publico, que os exclue expresamente o artigo 6.1.

Seralle de aplicacion o réxime determinado pola Lei 9/2007, do 13 de xufio, de subvenciéns
de Galicia; o Decreto 11/2009, do 8 de xaneiro que a desenvolve; o Decreto 193/2011, de 6
de outubro, polo que se regulan especialidades nas subvencions as entidades locais
galegas; os preceptos basicos da Lei 38/2003, do 17 de novembro, xeral de subvenciéns, e
do Real decreto 887/2006 que a desenvolve; a Lei 1/2016, do 18 de xaneiro, de
transparencia e bo goberno; a Lei 39/2015, do 1 de outubro, do procedemento
administrativo comun das administracions publicas; na Lei 40/2015, do 1 de outubro, de
réxime xuridico do sector publico, e polas demais normas de dereito administrativo

aplicables e, no seu defecto, polas normas de dereito privado.

As controversias derivadas da aplicacidn ou interpretaciéon do presente convenio seran
resoltas en ultima instancia pola persoa titular da Direccién da Axencia de Turismo de
Galicia, cuxas resolucidns pofien fin a via administrativa. Sera competente a xurisdicion

contencioso-administrativa para resolver na via xurisdicional as citadas controversias.

Décimo terceira.- Publicidade e rexistro do convenio. Consentimento para a

publicidade de datos persoais que figuran no convenio

En cumprimento do disposto no artigos 18 e 20.8 da Lei 38/2003, do 17 de novembro, xeral
de subvencidons (LXS en adiante) comunicarase a subscricion deste convenio & Base de
Datos Nacional de Subvenciéns que opera como sistema nacional de publicidade de

subvencidns.

Segundo o artigo 17 da Lei 1/2016, do 18 de xaneiro, ademais da informacién que debe
facerse publica segundo a normativa bdsica en materia de transparencia, a Axencia de

Turismo de Galicia publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de

transparencia e bo goberno, sobre as obrigas especificas de informacion sobre convenios.

Asemade procederase & inscricion do convenio no Rexistro Publico de Subvencions
conforme ao establecido no artigo 16 da Lei 9/2007, do 13 de xufio, e no Decreto 132/2006,
do 27 de xullo.

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal e mailo resto

das especificaciéns contidas no convenio.
Décimo cuarta.- Proteccion de datos persoais

As partes asinantes responsabilizaranse de que calquera tratamento de datos persoais
que puideran levarse a cabo en virtude do mesmo se realice con absoluto respecto as
normas de seguridade e de conformidade co establecido no Regulamento 2016/679 (UE)
Xeral de Proteccion de datos (en adiante, RXPD), na Lei Organica 3/2018, do 5 de decembro,
de proteccion de datos persoais e garantia dos dereitos dixitais (en adiante, LOPDGDD) e

demais normativa concordante.

Os datos persoais das persoas fisicas asinantes do Convenio seran tratados polos
asinantes unicamente para a adecuada formalizacién e desenvolvemento do mesmo e en

base ao disposto no artigo 6.1 b) do RXPD.

Décimo quinta.- Vixencia

Este convenio entrard en vigor na data da sua sinatura e terd vixencia ata o0 31 de decembro
de 2024.

Décimo sexta.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administracidns publicas, os colectivos que estan obrigados a relacionarse a
través de medios electrénicos coas administracién publicas, e polo tanto, a recibir
notificaciéns por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administracion e os empregados das

administraciéns publicas para os tramites que realicen con elas por razén da sua condicidén

Asinado por: JOSE MANUEL MERELLES REMY

Cargo: Director
Data e hora: 23/11/2024 15:10:45

de empregado publico.

As notificacidns realizaranse s6 por medios electrénicos a través do Sistema de
Notificacion Electrénica de Galicia Notifica.gal, (https://notifica.xunta.gal). Para poder
acceder a unha notificacion electrdnica, o interesado debera contar cun certificado
electrénico asociado ao NIF que figure como destinatario da notificacidn (persoa fisica ou
xuridica). Asi mesmo, o interesado pode autorizar a calquera outra persoa a acceder ao

contido das suas notificacions.

Asinado por: MARTINEZ CHANTADA, RICARDO
Cargo: Alcalde (Concello de Portas)
Data e hora: 22/11/2024 10:29:52

E en proba de conformidade de canto antecede, asinan este documento no lugar arriba

indicado.
Pola Axencia de Turismo de Galicia Polo Concello de Portas
O director O alcalde

José Manuel Merelles Remy Ricardo Martinez Chantada

